
Vagavirile malambo mararu, kohokalawo matelo tatamo 
ya Kana, porovinsiya ya Galileya. Yesu Mmaye 
afwanyeya vamateloni evale. Eto Yesu na 
anamamuharaye na aliwene kohoitaniwaga, 
kafwanyeyaga evale.



Kagaromile dja pwando ya matelo, vinyu kang'waga 
atu ohomalaga. Vinyu ule agamanle, Yesu mmaye 
ohozaga liye muwongana eraga: <<Vinyu umala!>> 
Vevale Yesu mmaye ohawongagana anamalaba 
kafwanyeya vamateloni vale, liye ira: <<Muvwelelege 
yenno inafuna liye uwandelani.>>



Evale Yesu ohawandela anamalaba a 
matelo ale eraga: <<Kazalihani jombwe jo 
mahindje.>> Evale anamalabale 
kohozalihaga datene ante vamulomoni. 



Kagamanle zaliha, Yesu ohawandela 
eraga: <<Karunganimo, mudowe 
mwanvahe mundimuwa osogolrelra 
matelo, alawihe.>> Vevale kohorungamo, 
dowana wa mundimuwole, aliwa nvaha.



Mundimuwa wa matelo ule agavahiwe, alawihaga 
kaiziwile ira ali mahindje osandutchiwa kala vinyu. 
Anamalabale mbwenye 
baiziwile. Liye agalawihile, 
ohofiyeda mwezo 
omuitaniha muteli wa 
mulombwana, 
liye kwi: <<Kodi 
muirele 
nni jeji?>> 



<<Afwinyu anababiha gawa vinyu wapama, era eno, 
magomelo uwa aliwa zana vinyu wa ulraka, atu 
kagamanle ng'wa. Nyo 
eto mwamukoyile vinyu 
wapama kalaga 
ogomiheda.>>



Yenne yali ionihedo yoroma yairilena Yesu tatamo 
ya Kana, porovinsiya ya Galileya. 
Muwari mwa ionihedo yerile 
liye, ohooneyiha undimuwa 
waye eto anamamuharaye 
kohomuroromelaga. 



Noira enne, Yesu ohodowaga vande 
va Peduru. Agadowile, anfwanyilege 
Peduru mbogohaye ogonatene, 
aganna febiri. 



Evale Yesu ohomuhindaga ndanda naye. 
Agamuhindile, febiri yanna liye yohomala, 
liye roma asakanyela jodja.



Siku nimohive nenne ora ya tchiguwo nzuwa 
nagavirile, vande valigi Yesu vale vozaga 
atu atene a sidadile. 
Aliwa kohomuzelagana 
arenda atene a wewule 
vamohi na ale 
kazuzumihiwa na 
minemba dabure, 
aliwa gumana va 
mulango vali 
liye vale.



Evale Yesu ohoroma avulumutcha arenda 
ohiyana-hiyana. Nari anno kazuzumihiwa na minemba 
dabure, oavulumutcha, akumihagamo minemba dile. 
Yesu mbwenye kahiyile minemba dabure dile ira 
diwongege zela liye mwasiwa dohomuiziwa.



Atu atene kofunafuna ira kamusakwinye Yesu. 
Mwasiwa wafunela atu musakwinya ali oira mwa liye 
mokuma kopolo doavulumutcha arenda atene.



Vohokala alombwana annayi kamuzilegena 
murendiwa, maliba hawenda ira murendole adowe 
agumane na Yesu. 



Kagafiyile vande vali Yesu vale ira 
kadowe kangumanena Yesu, 
tchawandile na mwasa wa 
anamwindji. 



Evale aliwa kohofuza vazulu va 
nyumba, aliwa mutitihedavo 
murendole na makayene, 
dowa fiya vali Yesu.



Yesu agamuing'anne murendole na 
atu kamuzilegena ale, 
ohoona ira aliwa 
kohokana nroromelo. 
Evale ohowongaga 
na maliba hawendole 
ira: <<Mwanaga, 
jotega jawo jihimala 
kurumuweliwa.>> 
<<Venya, utukule 
makawo, udowege 
vande.>>



Noira enne, Yesu ohogwelaga mmwadeyani 
eto anamamuharaye kohodowaga 
vamohi na liye. Mwa enne kagali 
mmwadeyani mule kadowaga, 
nohooneyaga nipevo 
nohokala na masika. 



Evale mahindje omanganyeya kohoroma 
volowa mmwadeyani mule. 
Mbwenye Yesu eraga gona.



Evale liye ohawakulaga eraga: <<Nyo atu oyeva 
nroromelo nyo, kodi munaovela nni?>> Noira enne, 
Yesu ohovenyaga, roma sumulula nipevo vamohi 
na mahindje omanganyeya ale. Evale nipevo 
nohomiyalaga, jatene aliwa kala 
pama. Evale aliwa 
kohotikiniheyaga 
kawongaga keraga: 
<<Kodi wenna bani 

unafiyeda ante nipevo na 
mahindje nvwelelaga?>>



40 60

Tchoira Mulugu ohaziveliwa atu a 
mwilamboni ya vati na makalelo 

ohokala a masika fiyeda liye muruma 
Mwanaye mmohive anna liye ira mutu 

uli watene unamuroromela 
ahatolowe mbwenye akayena 

ingumi yohomala. 



Roma 3:23 Hiyo atu atene nihimala tega eto nnafwanyeya 
olapela wene na undimuwa wa Mulugu. 

 
Roma 6:23 Yotambilra ya yotega ku ukwa. Mbwenye 

mahala unavaha Mulugu muwari mwa Nabwiya wehu Yesu 
Kiristu anozana ingumi yohomala.

Eberewu 9:27 Eto sawasawa nnga kada mutu uvahiwe ira 
akwe fendo imohi bahi, amala atongiwe na Mulugu, 

sawasawa eto nnga Kiristu. 

Efezo 2:8,9 Tchoira na nyenne muhuvulusiwa muwari mwa 
sayi da Mulugu eto muwari mwa nroromelo. Muwari 

movulusiwa mule, kilivo iirile nyo ira Mulugu auvuluseni. 
Vulusiwa tchi yengo yovahiwa na Mulugu.

Kunazela joira jehu. Nona kalivo unawanda vitukulela. 



Roma 10:9,10 Muselu unalaleya hiyo, nnalaleya ira wenno 
unarumelela na wanoni waye ira: <<Yesu gu Mbwiye>>, 

wenno unaroromela na mmirimani mwaye ira Mulugu 
ohomuvenyiha mokwani, gwenno unafuna vulusiwa. 

Tchoira mutu amuroromela Yesu na mmirimani mwaye 
unokalihiwa wapama. Arumelela na wanoni waye ira: 

<<Yesu gu Mbwiye.>> unovulusiwa.

Juwawu 3:16,17 Tchoira Mulugu ohaziveliwa atu a 
mwilamboni ya vati na makalelo ohokala a masika fiyeda 

liye muruma Mwanaye mmohive anna liye ira mutu uli 
watene unamuroromela ahatolowe mbwenye akayena 

ingumi yohomala.
Tchoira Mulugu amurumaga Mwanaye azaga mwilamboni 
ya vati, kamurumile ira aze aamange mulandu atu, nari. 

Mbwenye umurumile ira aze aavulumutche. 



1 Juwawu 5:11-13 Umboni Mulugu univahile liye gu ula. 
Liye univahile ingumi yohomala. Ingumi iwa tcheniyo 

inafwanyeya muwari mwa Mwanaye. 
Wenno unna Mwanaye ukana ingumi. Mbwenye wenno 

ahanna Mwana Mulugu kanna ingumi.
Miyo jatene eji nnaulrembelani nyo atu ororomela nzina na 

Mwana Mulugu ira muiziwe ira muhukana ingumi 
yohomala.

